
				এই পাতাটির মুদ্রণ সংশোধন করা প্রয়োজন। 
৭৭
কাশীধামে স্বামী বিবেকানন্দ
৭৭


কাশীধামে স্বামী বিবেকানন্দ
আমরা সকলে তাহাকে বেড়িয়া মহানন্দে নৃত্য ও সংকীর্তন
করিতে লাগিলাম। এরূপ করিতে করিতে আমার মন ভক্তি
ভূমিতে গিয়া উপস্থিত হইল। তখন বুঝিলাম জ্ঞান ও ভক্তির
চরম লক্ষ্যস্থল এক-জ্ঞান ভক্তি দুইই এক স্থলে লইয়া
যায় ; আমার সকল সন্দেহ চিরজীবনের জন্য ঘুচিয়া গেল।”
তদবধি পণ্ডিতমহাশয়ের আমাদের প্রতি স্নেহ অধিকতর
বর্ধিত হইল , এবং সর্বদাই আমাদিগকে ভােজন করাইতে ও
স্বামিজীর বিষয় চর্চা করিতে তিনি বড়ই ভালবাসিতেন।
ভিঙ্গার রাজা লক্ষ্ণৌ অঞ্চলের একজন বিশেষ বিভবশালী
জমিদার ব্যক্তি। তিনি ইংরাজী ও সংস্কৃত শাস্ত্রে বিশেষ ব্যুৎপত্তি
লাভ করিয়াছিলেন। তিনি সংকল্প করিয়াছিলেন যে, জীবনের
শেষাংশ তিনি কাশীধামে অতিবাহিত করিবেন। পুণ্যক্ষেত্র
কাশীধাম ছাড়িয়া এমন কি নিজের উদ্যানগৃহের বহির্দেশ
পর্যন্ত গমন করিবেন না। নিজেব উদ্যানবাটীতে থাকিয়া
সাধনভজন করিয়া দেহপাত করিবেন, এইরূপ প্রতিজ্ঞাবদ্ধ
হইয়া কাশীর দুর্গাবাটীর সন্নিকটস্থ ভিঙ্গা-ভবনে বাস করিতে-
লাগিলেন। তিনি সাধক ও একপ্রকার সন্ন্যাসী ছিলেন।
স্বামিজী কাশীধামে উপস্থিত হইয়াছেন শুনিয়া তাহাকে
দর্শন করিবার জন্য তিনি সােৎসুক হইলেন, এবং স্বামী
গােবিন্দানন্দের সহিত নানাপ্রকার ফলমূল ইত্যাদি ভক্ষ্যবস্তু
স্বামিজীর নিকট প্রেরণ করিয়াছিলেন। স্বামী শিবানন্দজী
"তথায় উপস্থিত ছিলেন। গােবিন্দানন্দজী আসিয়া স্বামিজী ও

